
Chinmayalinga Ashtakam

చిన్మయలిఙ్గాష్టకమ్ 

(శ్రీరుద్రకృతమ్  )

బ్రహ్మముఖామరపూజితలిఙ్గం   జిహ్మగభూషణభూషితలిఙ్గమ్  ।
సింహమహామదమర్దనలిఙ్గం   చిత్త సదా భజ చిన్మయలిఙ్గమ్  ॥ ౧॥
కనకధరాధరకార్ముకలిఙ్గం  సనకముఖాదిసుసన్నుతలిఙ్గమ్  ।
దినకరకోటిసుదీధితిలిఙ్గం  చిత్త సదా భజ చిన్మయలిఙ్గమ్  ॥౨॥
అష్టవిభూతిదమిష్టదలిఙ్గం    సృష్టజగత్త్రయరక్షకలిఙ్గమ్    ।
అష్టమహాభయశిక్షకలిఙ్గం   చిత్త సదా భజ చిన్మయలిఙ్గమ్  ॥ ౩॥
మత్తగజాజినవేష్టితలిఙ్గం   దగ్ధజగత్కృతపఞ్చకలిఙ్గమ్   ।
ఉత్తమపూరుషవత్సలలిఙ్గం  చిత్త సదా భజ చిన్మయలిఙ్గమ్  ॥ ౪॥
అఙ్గభవాఙ్గసుభఙ్గదలిఙ్గం     తుఙ్గజటాభరశోభితలిఙ్గమ్   ।
మఙ్గలదాయకమద్భుతలిఙ్గం   చిత్త సదా భజ చిన్మయలిఙ్గమ్  ॥ ౫॥
పఙ్కజనేత్రసమర్చితలిఙ్గం   శఙ్కరమాదిమమచ్యుతలిఙ్గమ్  ।
సఙ్కటదోషనివర్తకలిఙ్గం  చిత్త సదా భజ చిన్మయలిఙ్గమ్  ॥౬॥
అభ్రసభాన్తరనర్తనలిఙ్గం   శుభ్రవిభూతివిభూషితలిఙ్గమ్   ।
శుభ్రహృదమ్బుజశోభితలిఙ్గం   చిత్త సదా భజ చిన్మయలిఙ్గమ్  ॥ ౭॥
కున్దవనాన్తరమన్దిరలిఙ్గం    మన్దహసాననసున్దరలిఙ్గమ్    ।
వన్దితభక్తజనావృతలిఙ్గం   చిత్త సదా భజ చిన్మయలిఙ్గమ్  ॥౮॥
రుద్రకృతాష్టకమద్భుతమేతద్భద్రకరం    పఠతీహ మనుష్యః ।
ఇష్టఫలం  సమవాప్య యథేష్టం  శిష్టజనోత్తమ  ఏవ హి స స్యాత్ ॥౯॥
ఇతి శ్రీరుద్రకృతం   చిన్మయలిఙ్గాష్టకం   సమ్పూర్ణమ్  ।

